
YB PUAN RASHIDAH BINTI ISMAIL (PASIR RAJA)
SOALAN 6 (A42)

Apakah tindakan kerajaan bagi mengatasi isu kemalangan jalan raya yang selalunya
disebabkan oleh jalan-jalan yang berlubang?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Isu kemalangan jalan raya yang berlaku disebabkan oleh pelbagai faktor dan salah
satunya adalah berpunca daripada jalan-jalan yang berlubang. Kerja-kerja
pembaikan dan penyelenggaraan jalan yang dilaksanakan oleh konsesi yang dilantik
adalah mengikut jadual. Bagi kerja-kerja rutin poth hole, rondaan sentiasa dijalankan
oleh pasukan rondaan. Selain itu, aduan juga turut dititikberatkan bagi pelaksanaan
membaiki jalan berlubang. Pihak JKR bersama-sama dengan konsesi turut
memantau keadaan di lapangan mengikut jadual dan sentiasa dalam keadaan
bersedia.

Pemantauan kualiti kerja yang lebih teliti bagi memastikan kerja yang dilaksanakan
mengikut spesifikasi yang telah ditetapkan.

Selain itu, pembersihan longkang dan bahu jalan dipantau dengan lebih teliti bagi
memastikan rangkaian aliran air yang lancar dan tidak akan melemahkan struktur
pavemen.

Kerajaan negeri mengambil serius berkaitan isu ini dan sentiasa memantau dari masa
ke semasa.

YB TUAN IR. TS. HAJI NAZRI BIN ABDUL RAHMAN (SIMPANG JERAM)
SOALAN 9 (A13)

Apakah tindakan yang akan diambil oleh Kerajaan Negeri Johor dalam mendepani
cabaran baru kesan daripada pengumuman pentadbiran Amerika Syarikat
mengenakan tarif timbal balik kepada export negara kita Malaysia.

YB TUAN NG YAK HOWE (BENTAYAN)
SOALAN 10  (A30)

Apakah impak langsung dan tidak langsung tarif baru yang akan dikenakan oleh
Amerika Syarikat terhadap ekonomi di Negeri Johor?

YB TUAN HAJI SELAMAT BIN TAKIM (SUNGAI BALANG)
SOALAN 11  (A159)

Apakah langkah yang kerajaan negeri ambil dalam memastikan impak ekonomi tidak
terjejas dalam reaksi kadar tarif sebanyak 10% yang dikenakan oleh Amerika terhadap
Malaysia?

JAWAPAN YB TUAN LEE TING HAN
(Jawapan bersekali untuk soalan A13, A30 & A159)

Saya mohon menjawab soalan-soalan daripada YB Sungai Balang (Soalan A159), YB
Bentayan (Soalan A30), dan YB Simpang Jeram (Soalan A13) secara serentak
memandangkan semuanya menyentuh isu berkaitan kadar tarif sebanyak 10% yang
dikenakan oleh Amerika Syarikat dan apa tindakan yang akan diambil oleh
Kerajaan Negeri Johor.

Kerajaan Johor mengambil perhatian serius terhadap pengumuman Pentadbiran
Amerika Syarikat, yang disampaikan oleh Presiden Donald Trump pada 2 April 2025,
di mana tarif timbal balik akan dikenakan ke atas import daripada kira-kira 60 negara,
termasuk Malaysia, dengan kadar 24 peratus. Meskipun tarif tersebut telah
ditangguhkan selama 90 hari, tindakan segera Kerajaan Persekutuan untuk
berunding dengan Pentadbiran Amerika Syarikat dalam usaha meminimumkan
impak kepada ekonomi negara diterima baik dan penuh penghargaan oleh Kerajaan
Johor. Pendekatan proaktif ini mencerminkan komitmen bersama antara peringkat
Negeri dan Persekutuan untuk terus menjaga kestabilan ekonomi dan mengekalkan
daya saing Malaysia di peringkat global dalam menghadapi cabaran perdagangan
yang semakin kompleks.

Bagi Negeri Johor, pelaksanaan tarif timbal balik dijangka mempunyai impak langsung
dalam peningkatan kos pengeluaran dan harga produk eksport, terutama bagi sektor-
sektor utama pemain industri di Johor seperti elektronik, produk perabot berasaskan
kayu dan komponen perkilangan yang bergantung kepada pasaran Amerika Syarikat.
Peningkatan kos ini berpotensi mengurangkan daya saing produk Johor di peringkat
antarabangsa, menurunkan volum eksport dan mengecilkan margin keuntungan
industri.

Di samping itu, kesan tidak langsung juga tidak boleh dipandang enteng, di mana
gangguan kepada rantaian bekalan global boleh menjejaskan aliran pelaburan asing
serta inisiatif pemodenan dan teknologi yang selama ini menyokong daya saing
industri. Kesan berantai ini, termasuk penurunan keyakinan pelabur dan kemungkinan
kenaikan inflasi akibat kos input yang semakin meningkat, menambah lagi tekanan
terhadap pertumbuhan ekonomi wilayah dan penciptaan pekerjaan yang berimpak
tinggi kepada bangsa Johor.

Kerajaan Negeri Johor telah mengambil langkah komprehensif untuk
memastikan impak ekonomi tidak terjejas.

Melalui inisiatif Zon Ekonomi Khas Johor-Singapura (JS-SEZ) dan Zon Kewangan
Khas (SFZ), Johor akan terus memperkukuhkan infrastruktur kritikal yang berperanan
meningkatkan integrasi serantau sekaligus memudahkan pergerakan barangan dan
pengaliran modal secara efisien. Usaha ini diharapkan dapat memperkukuhkan asas
rantaian bekalan dan meminimumkan sebarang gangguan operasi yang mungkin
timbul akibat peningkatan kos dagangan.

Di samping itu, Kerajaan Negeri juga akan melancarkan pelbagai program inovatif
bagi meningkatkan daya saing sektor-sektor utama seperti elektronik, pembuatan
perabot berasaskan kayu dan komponen perkilangan. Tumpuan akan diberikan
kepada peningkatan nilai tambah produk melalui pemodenan proses pengeluaran dan
penerapan teknologi digital terkini, sekaligus memastikan produk tempatan dapat
bersaing di peringkat antarabangsa walaupun menghadapi cabaran kos tambahan.

Sebagai tambahan, Kerajaan Negeri secara aktif menjalin usahasama strategik
dengan Kerajaan Persekutuan dan agensi-agensi utama seperti Kementerian
Perdagangan Antarabangsa dan Industri (MITI) dalam memastikan penyelarasan
dasar yang responsif terhadap perubahan landskap perdagangan global. Bagi
memperkasakan usaha ini, program sokongan kewangan serta latihan intensif sedang
dipertimbangkan khususnya bagi perusahaan kecil dan sederhana (PKS) agar

mereka dapat menyesuaikan diri dengan sebarang kenaikan kos input yang berkaitan
dengan pelaksanaan tarif.

Secara keseluruhan, dengan strategi holistik yang menggabungkan peningkatan
infrastruktur, inovasi teknologi dan diversifikasi pasaran, Kerajaan Negeri optimis
dapat mengekalkan pertumbuhan ekonomi yang mampan serta mengekalkan daya
saing industri negeri dalam menghadapi cabaran perdagangan global yang tidak
menentu. Langkah-langkah ini mencerminkan komitmen bersama untuk
meminimumkan risiko ekonomi dan memastikan kestabilan pasaran demi mencapai
pertumbuhan jangka panjang yang kukuh.

YB PUAN SARASWATI A/P NALLATHAMBY (KEMELAH)
SOALAN 12  (A183)

Apakah kerajaan negeri mempunyai cadangan dan penjadualan baru untuk
kenderaan berat berada dijalan raya terutamanya waktu kemuncak dan musim
perayaan?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman Yang Berhormat Kemelah, Kementerian Kerja Raya telah
mewartakan larangan masa pergerakan dan juga jenis kenderaan untuk beroperasi
semasa Hari Raya Puasa dan Tahun Baru Cina. Kementerian Pengangkutan pula
melalui Jabatan Pengangkutan Jalan telah melaksanakan penguatkuasaan Larangan
Pemanduan ke Atas Kenderaan Barangan (road — ban) pada setiap musim perayaan.
Perkara ini adalah tertakluk kepada Kaedah-Kaedah Lalulintas Jalan (Larangan
Pemanduan Kenderaan Barangan) (No. 2).

Larangan ni terpakai di semua jalan Tapi perlu di ambil maklum bahawa, larangan
pergerakan kebiasaannya bermula beberapa hari sebelum dan beberapa hari selepas
musim perayaan. Erti kata lain, semasa hari perayaan tersebut boleh beroperasi. Dan
kemudiannya untuk larangan kenderaan berat pada waktu puncak (peak hour)
terutamanya pada waktu pagi dari jam (6.30 sehingga 9.00) dan petang (4.30
sehingga 7.00), berdasarkan kepada subseksyen 70, Menteri Kerja Raya boleh
melarang melalui warta (untuk jalan persekutuan) dan Kerajaan Negeri untuk jalan
negeri.

Bagi memastikan pematuhan terhadap Perintah Larangan, Jabatan Pengangkutan
Jalan akan mengatur gerak pasukan penguatkuasaan secara aktif di seluruh negara
menerusi pelaksanaan Operasi Musim Perayaan dan Operasi Sepadu bersama pihak
agensi-agensi penguatkuasaan yang lain.

UNIT DEWAN,
PEJABAT JURUTULIS DEWAN NEGERI JOHOR
22 MEI 2025 (ina)



SUKJ.(DN).BIL:600-3/4/1 JLD. 19 DEWAN NEGERI JOHOR

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI KHAMIS, 22 MEI 2025

YB DATO’ ZULKURNAIN BIN HAJI KAMISAN (SRI MEDAN)
SOALAN 13  (A115)

Kerajaan Negeri Johor berada di dalam landasan terbaik bagi mencapai Agenda Maju
Johor 2030. Adakah kerajaan negeri mempunyai perancangan bagi mengelakkan
pembaziran seperti kerap membaiki jalan-jalan rosak sedangkan had muatan jalan
perlu dikuatkuasakan di kawasan kampung?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Pihak kerajaan negeri mengambil maklum berkaitan kerosakan jalan yang berpunca
daripada kenderaan yang lebih had muatan. Untuk maklum juga, pihak Kerajaan
Persekutuan Kementerian Kerja Raya dan Kementerian Pengangkutan sedang dalam
peringkat perbincangan bagi mengatasi isu ini. Kenderaan berat yang membawa
muatan melebihi 10 peratus daripada berat dengan muatan (BDM), boleh
menyebabkan jangka hayat jalan raya menurun sehingga 50 peratus. Namun ia
masih belum ada kajian terperinci bagi perkara ini dan ianya perlu diambil perhatian
bagi mengelakkan kerosakan dan pembaikan berulang pada masa akan datang.

Walau bagaimanapun, Pihak Berkuasa Tempatan melalui Perintah Pengangkutan
Jalan (Larangan Penggunaan Jalan) seperti Perintah Pengangkutan Jalan (Larangan
Penggunaan Jalan) (Majlis Perbandaran Johor Bahru Tengah) 2004 yang telah
diwartakan untuk memasang papan tanda waktu terhad had muatan kenderaan dan
palang had ketinggian di kedua-dua arah untuk menghalang kenderaan berat melalui
jalan di kawasan kampung.

Selain itu juga, Jabatan Pengangkutan Jalan akan menjalankan penguatkuasaan di
bawah Seksyen 79(2) Akta Pengangkutan Jalan 1987 sekiranya arahan lalulintas
tidak dipatuhi.

YB PUAN SARASWATI A/P NALLATHAMBY (KEMELAH)
SOALAN 14  (A186)

Apakah inisiatif kerajaan negeri Johor dalam memperkasakan industri nanas dan
kelapa sebagai komoditi strategi negeri, khususnya dari segi peningkatan produktiviti,
pembangunan rantaian nilai hiliran, serta keboleh pasaran produk di peringkat
domestik dan eksport?

JAWAPAN YB DATO’ ZAHARI BIN SARIP

Johor terus menjadi peneraju dan penyumbang terbesar sektor pertanian negara
setakat ini apabila merekodkan RM17.21 billion atau 17.1 peratus daripada Keluaran
Dalam Negara Kasar (KDNK) sektor berkenaan. Berdasarkan pencapaian signifikan
tersebut, Kerajaan Negeri komited untuk memperkasakan lagi Johor sebagai ‘Food
Basket’ kepada Malaysia dan ‘Food Bank’ untuk negara-negara serantau dan
antarabangsa. Oleh itu, usaha berterusan akan dilaksanakan bagi meningkatkan lagi
pengeluaran produk agromakanan dan merancakkan aktiviti eksport hasil pertanian
ke pasaran global.

Untuk rekod tahun 2024, negeri Johor merupakan penyumbang terbesar pengeluaran
buah-buahan negara dengan 35.6 peratus, dengan merekodkan jumlah pengeluaran
sebanyak 918,514 metrik tan (termasuk nanas dan kelapa).

Untuk komoditi kelapa, Johor merekodkan pengeluaran sebanyak 144,245.13 metrik
tan atau 14.98 % sumbangan kepada pengeluaran negara, dengan keluasan
bertanam 13,387.3 hektar. Untuk komoditi nanas, Johor merekodkan sumbangan
terbesar pengeluaran negara sebanyak 437,010.86 metrik tan, dengan keluasan
seluas 10,558.26 hektar.

Kerajaan Negeri Johor sentiasa komited dan sentiasa memberi tumpuan dalam
memperkasakan industri agromakanan, termasuk komoditi nanas dan kelapa
sebagai antara komoditi strategik negeri yang berpotensi tinggi untuk menjana
pendapatan, memperkukuh sekuriti makanan, dan menembusi pasaran global.

Sehubungan itu, beberapa inisiatif utama telah dan sedang dilaksanakan meliputi tiga
aspek penting iaitu peningkatan produktiviti, pembangunan rantaian nilai hiliran, dan
pengukuhan pasaran domestik serta eksport.

Inisiatif Kerajaan Negeri Johor dalam memperkasakan industri kelapa dan nanas
tertumpu kepada usaha berterusan untuk meningkatkan produktiviti kedua-dua
komoditi strategik ini. Antara langkah yang telah diambil termasuklah:

Inisiatif Kerajaan Negeri Johor dalam memperkasakan industri kelapa dan nanas
tertumpu kepada usaha berterusan untuk meningkatkan produktiviti kedua-dua
komoditi strategik ini. Antara langkah yang telah diambil termasuklah:

Penerapan teknologi pertanian moden seperti penggunaan dron, sistem
smart irrigation (pengairan pintar), dan mekanisasi ladang bagi
meningkatkan kecekapan dan hasil pengeluaran.

Pembangunan varieti berkualiti tinggi seperti kelapa pandan, Matag dan
nanas MD2 yang mempunyai potensi pasaran yang lebih luas serta daya
saing lebih tinggi di peringkat domestik dan antarabangsa.

Program pembangunan usahawan tani dan pekebun kecil melalui latihan
teknikal, bantuan input pertanian, serta galakan pensijilan MyGAP untuk
meningkatkan kualiti serta kebolehpasaran produk.

Pembangunan kawasan baru untuk perluasan tanaman seperti di wilayah
ECER, KEJORA dan Lembah Makanan Biodesaru.

Pembangunan pusat pengeluaran benih dan kolaborasi bersama
pengusaha bagi memastikan stok bekalan benih yang cukup untuk tujuan
perluasan tanaman.

Kerajaan negeri menerusi Johor Biotech turut mengambil peranan dalam
memperkasa industri komoditi ini. Inisiatif dan peranan Johor Biotech dalam
memperkasa industri nanas dan kelapa sebagai komoditi strategik negeri Johor
merangkumi beberapa langkah utama yang dilaksanakan atau dirancang termasuk:

UNIT DEWAN,

Penyelidikan dan Pembangunan (R&D): Johor Biotech memberi tumpuan
kepada penyelidikan penanaman kelapa yang lebih tahan penyakit, cepat
berbuah dan berupaya menghasilkan hasil tanaman yang tinggi.Selain itu
juga,pokok kelapa yang ditanam ini dipantau oleh konsaltan dan juga ahli
agronomist bagi memastikan penanaman dan penjagaan pokok dilakukan
dengan betul. R&D ini telah dilaksanakan di dalam kawasan Plot Tanaman
Johor Biotech yang terletak di Lembah Makanan Bio Desaru seluas 100
ekar. Sehingga April 2025, sebanyak 5,000 pokok kelapa gadong daripada
varieti CN26 & CN28 telah pun ditanam. Projek ini dijangka akan berupaya
menghasilkan sebanyak 600 ribu biji kelapa setiap tahun bermula pada
tahun 2026.

Pembangunan Ladang Kelapa Komersial: Kerjasama dengan syarikat
swasta bagi membangunkan ladang nanas dan kelapa berskala besar
secara berkelompok (cluster farming) di dalam Lembah Makanan Bio
Desaru. Antara syarikat swasta yang terlibat dalam projek penanaman
nenas dan kelapa ini ialah:

Syarikat HF Agriculture Sdn Bhd - projek tanaman kelapa pandan
berkeluasan 112.4 ekar dengan anggaran pengeluaran kelapa
sebanyak 420 tan/tahun;

Syarikat Leong Hup Agriculture (Desaru) Sdn Bhd Bhd - projek tanaman
kelapa pandan dan nanas MD2 berkeluasan 150.0 ekar dengan
anggaran pengeluaran sebanyak 1.1 juta biji kelapa/tahun serta 44,337
kg nanas/tahun;

Syarikat PK Agro-Industrial Products (M) Sdn Bhd - projek tanaman
kelapa pandan berkeluasan 300.0 ekar dengan anggaran pengeluaran
sebanyak 4.8 juta biji kelapa/tahun;

Koperasi Bio Niaga Berhad - projek tanaman nanas MD2 berkeluasan
200.0 ekar dengan anggaran pengeluaran sebanyak 1.5 juta biji
nanas/tahun;

Syarikat YHL Food Sdn Bhd - projek baharu tanaman kelapa pandan
dan kelapa gadong berkeluasan 380.0 ekar dengan anggaran
pengeluaran sebanyak 5.5 juta biji kelapa/tahun;

Syarikat Ecofirst Opal Sdn Bhd - projek baharu tanaman kelapa pandan
berkeluasan 50.0 ekar dengan anggaran pengeluaran sebanyak 300
ribu biji kelapa/tahun; dan

Syarikat Kulim Agrofood Sdn Bhd - projek baharu tanaman nenas MD2
berkeluasan 900.0 ekar dengan anggaran pengeluaran sebanyak 6.7
juta biji nenas/tahun.

Kesimpulannya, inisiatif yang dilaksanakan oleh Johor Biotech ini bertujuan untuk
menjadikan industri nanas dan kelapa bukan sahaja sebagai penggerak pertumbuhan
ekonomi luar bandar, tetapi juga sebagai komoditi strategik yang menyumbang
kepada nilai eksport serta pembangunan industri agrobioteknologi negeri Johor.

YB TUAN CHIONG SEN SERN (BUKIT BATU)
SOALAN 15  (A189)

Adakah Kerajaan Negeri Johor bercadang untuk memperkenalkan inisiatif atau
kerjasama dengan pihak industri kecil dan sederhana (IKS) bagi menyediakan kerja
dari rumah untuk golongan suri rumah, khususnya di kawasan seperti Bukit Batu yang
mempunyai ramai wanita tidak aktif dalam pasaran kerja?

JAWAPAN YB PUAN HAJAH KHAIRIN-NISA BINTI ISMAIL @ MD ON

Kerajaan Negeri Johor melalui Portfolio Jawatankuasa Pembangunan Wanita,
Keluarga dan Masyarakat Negeri Johor amat mengambil berat berkaitan
kesejahteraan golongan suri rumah Negeri Johor. Bagi suri rumah khususnya di
Kawasan Bukit Batu yang dikenal pasti mempunyai ramai wanita tidak aktif dalam
pasaran kerja, Yayasan Pembangunan Keluarga Darul Ta'zim (YPKDT) telah
melaksanakan Program Pemerkasaan Sokongan Ekonomi Wanita dan Golongan
Sasar.

Program ini direka bagi memperkasakan wanita dan komuniti sasaran melalui tiga (3)
subprogram utama, iaitu Kursus Kemahiran Asas, Bantuan Peralatan Asas
Perniagaan, dan Kursus Intensif Perniagaan. Latihan / kursus serta bantuan yang
diberikan adalah bagi menggalakkan wanita untuk bekerja atau menjana
pendapatan secara home-based.

1. Kursus Kemabhiran Asas

Subprogram ini merangkumi pelbagai kursus latihan kemahiran dan pemindahan ilmu,
bertujuan untuk membekalkan pengetahuan asas serta kemahiran praktikal kepada
para wanita agar mereka berupaya menjana pendapatan sendiri. Modul-modul yang
ditawarkan meliputi kursus jahitan, masakan, kraftangan dan lain-lain. Sehingga tahun
2024, seramai 11,593 orang peserta telah menerima manfaat daripada pelaksanaan
kursus ini.

2. Bantuan Peralatan Asas Perniagaan

Bagi menyokong para peserta yang ingin memulakan aktiviti perniagaan dari
kediaman masing-masing, YPKDT turut menyediakan bantuan peralatan asas yang
diperlukan. Bantuan ini merangkumi pelbagai peralatan seperti mesin jahit, peti sejuk
beku (freezer), ketuhar industri dan sebagainya. Sehingga tahun 2024, seramai 1,583
penerima manfaat telah menerima bantuan ini sebagai langkah permulaan ke arah
berdikari dalam bidang keusahawanan.

3. Kursus Intensif Perniagaan

Selain daripada penyediaan kemahiran asas dan peralatan, YPKDT turut
melaksanakan Kursus Intensif Perniagaan bagi memastikan usahawan yang terlibat
mempunyai keupayaan dalam aspek pengurusan perniagaan dan kewangan. Kursus
ini merupakan satu inisiatif latihan komprehensif yang memberi penekanan kepada
elemen-elemen penting seperti perancangan kewangan, pengurusan aliran tunai,
strategi pemasaran, pematuhan undang-undang perniagaan, serta kemahiran
membuat keputusan yang berasaskan data. Sehingga tahun 2024, seramai 2,949
penerima manfaat telah mengikuti kursus-kursus yang dianjurkan di bawah program
ini.

Melalui pendekatan yang tersusun ini, para peserta bukan sahaja dapat memperkukuh
asas perniagaan mereka, malah berpotensi mengembangkan perniagaan ke tahap
yang lebih baik dan kompetitif. Usaha ini secara langsung membantu mereka menjana
pendapatan yang stabil, sekali gus meringankan beban kos sara hidup dan
meningkatkan ketahanan ekonomi keluarga.

YPKDT vyakin bahawa melalui gabungan ilmu, kemahiran serta bimbingan yang
berterusan, para usahawan wanita dan golongan sasar ini mampu menjadi pemacu
kepada pertumbuhan ekonomi komuniti dan negeri Johor secara menyeluruh.

11

UNIT DEWAN,
PEJABAT JURUTULIS DEWAN NEGERI JOHOR
22 MEI 2025 (ina)



SUKJ.(DN).BIL:600-3/4/1 JLD. 19 DEWAN NEGERI JOHOR

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI KHAMIS, 22 MEI 2025

YB TUAN LIEW CHIN TONG (PERLING)
SOALAN 16  (A137)

Apakah rancangan Kerajaan Negeri untuk membendung tabiat ‘vaping’ dalam
kalangan anak-anak muda dan adakah terdapat usaha rentas agensi dan jabatan
untuk menangani isu ini pada dasarnya?

JAWAPAN YB TUAN LING TIAN SOON

Bahagian Perkhidmatan Farmasi, Jabatan Kesihatan Negeri Johor tidak lagi
menjalankan aktiviti penguatkuasaan ke atas penjualan vape yang mengandungi
nikotin berkuat kuasa pada 1 April 2023 berikutan Kementerian Kesihatan Malaysia
telah mengecualikan sediaan cecair atau gel mengandungi nikotin untuk tujuan
merokok menggunakan rokok elektronik atau peranti pengewapan elektronik daripada
Senarai Racun di dalam Jadual Pertama Akta Racun 1952 (Akta 366).
Penguatkuasaan berkaitan vape buat masa kini dijalankan oleh Bahagian Kesihatan
Awam di bawah Akta Kawalan Produk Merokok Demi Kesihatan Awam 2024 (Akta
852).

Bahagian Kesihatan Awam, Jabatan Kesihatan Negeri Johor memaklumkan pihak
Kementerian Kesihatan Malaysia (KKM) telah melaksanakan Akta 852 iaitu Akta
Kawalan Produk Merokok Demi Kesihatan Awam 2024 bermula 1 Oktober 2024. Akta
ini dilakukan merangkumi aspek-aspek berikut seperti :

1. Larangan Penjualan dan Penggunaan kepada Individu Bawah Umur

° Menetapkan umur minimum 18 tahun untuk membeli atau menggunakan
produk merokok dan vape.

° Denda bagi individu dan penjual yang melanggar larangan ini.

2. Pengawalseliaan Produk Vape dan E-Rokok

Semua produk vape atau e-rokok yang mengandungi nikotin perlu didaftarkan
dan dikawal selia oleh Kementerian Kesihatan.
Standard keselamatan dan pelabelan diwajibkan.

w

. Larangan Pengiklanan dan Promosi

° Melarang semua bentuk pengiklanan, promosi dan penajaan yang melibatkan
produk merokok termasuk dalam media sosial, cetakan dan siaran langsung.

4. Larangan Merokok di Kawasan Larangan

) Menguatkuasakan peraturan tempat awam bebas asap rokok, termasuk
restoran, sekolah, hospital, taman awam dan lain-lain.

o

Peruntukan Penguatkuasaan

° Pegawai kesihatan dan pihak berkuasa diberi kuasa untuk membuat
pemeriksaan, rampasan, dan pendakwaan terhadap pelanggaran akta.

Selain itu, pihak Jabatan Kesihatan Negeri Johor melalui unit kawalan penyakit tidak
berjangkit (NCD), unit promosi kesihatan (UPK) dan unit inspektorat dan perundangan
(UIP) juga telah merancang dan melaksanakan pelbagai program bagi mengukuhkan
kerjasama rentas agensi meliputi agensi negeri mahupun persekutuan bagi advokasi
terhadap isu vaping di kalangan kanak-kanak dan remaja yang meliputi program
ceramah, penguatkuasaan, pameran, kaunseling dan pemerkasaan kesihatan sama
ada di komuniti, sekolah mahupun institusi pengajian. Pihak kerajaan negeri turut
sangat menyokong dan sentiasa bekerjasama dalam menjayakan pelbagai program
yang dilaksanakan dan akan sentiasa menerima cadangan pelaksaan pelbagai
program advokasi membendung tabiat vaping di kalangan remaja dan kanak-kanak.
Isu tabiat merokok dan vaping di kalangan kanak-kanak dan remaja sentiasa menjadi
perkara serius yang perlu ditangani dengan tegas. Penguatkuasaan dan tindakan
tegas akan diambil kepada peniaga yang menjual produk merokok kepada kanak-
kanak akan dikenakan selain aktiviti advokasi berterusan yang mesti dilakukan bagi
meningkatkan kesedaran kesihatan bermula dari peringkat umur kecil hingga dewasa.

YB PUAN SARASWATI A/P NALLATHAMBY (KEMELAH)
SOALAN 17  (A184)

Bagaimanakah cara dan tindakan awal untuk membendung masalah buli di tempat
awam ataupun sekolah terutamanya dikalangan pelajar yang tinggal di asrama?

JAWAPAN YB TUAN AZNAN BIN TAMIN

Masalah buli di tempat awam dan institusi pendidikan, terutamanya dalam kalangan
pelajar yang tinggal di asrama semakin membimbangkan dan memerlukan perhatian
serius daripada semua pihak. Walau bagaimanapun, Jabatan Pendidikan Negeri
Johor sentiasa komited untuk membendung dan menangani masalah buli di asrama-
asrama negeri Johor.

Untuk makluman Ahli Yang Berhormat, Jabatan Pendidikan Negeri Johor telah
mengeluarkan Pelaksanaan Garis Panduan Pengurusan Salah Laku Buli di Institut
Pendidikan Bawah Kementerian Pendidikan Malaysia (Surat Pekeliling Ikhtisas
Kementerian Pendidikan Malaysia Bilangan 12 Tahun 2023) kepada Pejabat
Pendidikan Daerah negeri Johor dan sekolah-sekolah berasrama semasa bermulanya
sesi persekolahan baru tahun 2025. Bagi membendung masalah buli terutamanya
dalam kalangan pelajar asrama, beberapa langkah dan tindakan awal diambil secara
menyeluruh dan berkesan. Langkah pertama ialah dengan memberikan pendidikan
kesedaran awal kepada semua pelajar melalui taklimat anti buli yang dijalankan di
awal tahun persekolahan serta kempen visual seperti poster, sepanduk dan video
pendek yang memaparkan kesan buruk buli.

Selain itu, latihan kepimpinan dan pembinaan empati juga penting, di mana pelajar
seperti pengawas, pemimpin pelajar dan rakan sebaya dilatih untuk menjadi contoh
teladan serta berperanan mencegah buli melalui program seperti ‘Aku Peduli’. Di
samping itu, sistem aduan yang selamat dan rahsia disediakan, contohnya melalui
kotak aduan yang membolehkan pelajar melaporkan kejadian buli tanpa rasa takut
dan kes yang dilaporkan akan segera ditangani oleh Unit Kaunseling Sekolah.

Langkah seterusnya ialah memperketatkan pengawasan di asrama dengan
memperkenalkan jadual ronda warden dan guru bertugas secara berkala. Sesi
kaunseling secara berkala wajib juga diberikan kepada pelajar yang terlibat sama ada
sebagai pembuli atau mangsa, di samping pelaksanaan program sahsiah diri bagi
memperkukuh kawalan emosi dan nilai murni dalam kalangan pelajar. Kesemua
langkah ini jika dilaksanakan dengan konsisten dan bersungguh-sungguh mampu
mewujudkan persekitaran sekolah dan asrama yang lebih selamat, harmonis dan
bebas daripada budaya buli.

Isu buli bukanlah masalah remeh yang boleh dipandang ringan, malah memerlukan
komitmen berterusan daripada semua pihak termasuk pelajar, guru, ibu bapa, pihak
sekolah, PIBG, agensi luar, Pejabat Pendidikan Daerah dan Jabatan Pendidikan
Negeri Johor. Oleh itu, Jabatan Pendidikan Negeri Johor sentiasa memainkan
peranan proaktif dengan merangka pelan tindakan pencegahan yang komprehensif
serta memperkukuh kerjasama dengan agensi penguatkuasaan dan badan bukan
kerajaan (NGO) dalam usaha menangani budaya buli ini.

YB PUAN NG KOR SIM (JEMENTAH)
SOALAN 18  (Al1)

Berapakah orang usahawan muda telah menerima bantuan geran bagi memulakan
perniagaan baru daripada kerajaan sejak tahun 20227

JAWAPAN YB TUAN MOHD HAIRI BIN MAD SHAH
Jumlah usahawan muda (bawah 40 tahun) yang menerima bantuan oleh kerajaan

menerusi PUJB sejak 2022. Bantuan menerusi Bantuan Pemasaran Video, Program
Mentor-Mentee dan Bantuan Mesin dan peralatan.

Tahun Jumlah Penerima Manfaat
2022 291 orang
2023 411 orang
2024 302 orang

Jumlah 1004 orang

Untuk makluman, antara geran permulaan perniagaan untuk anak muda yang telah
dilaksanakan merangkumi :-

1. Menerusi PUJB, program Mentor — Mentee “Zero to Hero” merupakan satu
inisiatif dibawah Belanjawan Johor 2025 bagi memperkasa usahawan belia. la
bertujuan untuk membimbing usahawan belia yang baru memulakan
perniagaan menerusi konsep “mentor-mentee”. Mentor akan dipilih daripada
usahawan Johor yang terbukti berjaya dalam kelangsungan perniagaan serta
mampu berkongsi pengalaman dan membimbing usahawan muda untuk
berjaya.

Program ini sedang dilaksanakan sehingga 3 bulan bermula April - Ogos 2025
dengan fokus tertumpu mengenalkan usahawan baru kepada usahawan johor
yang berjaya supaya dapat belajar melalui pengalaman. Diakhir program ini,
seramai 30 usahawan belia menerima manfaat menerusi tawaran geran
permulaan perniagaan sehingga RM10,000/orang.

2. SME Corp Malaysia telah melaksanakan Program Tunas Usahawan Belia
Bumiputera. Program ini menyasarkan golongan belia Bumiputera yang
berumur di antara 18 - 30 tahun yang mempunyai minat yang mendalam untuk
melibatkan diri dalam bidang keusahawanan. Program TUBE ini direka khas
bagi mempersiapkan belia yang ingin memulakan perniagaan dengan
pengetahuan dan maklumat asas keusahawanan, selain didedahkan dengan
lanskap dan cabaran dunia perniagaan yang sebenar.

3. Menerusi Yayasan Inovasi Malaysia yang merupakan agensi dibawah MOSTI
iaitu MylS Akar Umbi merupakan sebuah projek yang bermatlamat untuk
mempertingkatkan dan memacu usaha Pembangunan dan Pengkomersilan
Inovasi Akar Umbi yang berpotensi di Malaysia melalui kolaborasi dengan
pelbagai pihak seperti kerajaan, industri, masyarakat akar umbi dan golongan
muda termasuk menyediakan peluang pembinaan kapasiti kepada pihak-pihak
yang terlibat.

Program ini bertujuan untuk mempertingkatkan usaha pembangunan dan
pengkomersialan inovasi akar umbi merangkumi penyediaan peluang
pembinaan kapasiti kepada inovator akar umbi tempatan. Program ini turut
menambah nilai produk inoasi daripada pembangunan prototaip kepada pra-
pengkomersialan.

4. Menerusi TERAJU, program SUPERB terbuka kepada individu atau usahawan
Bumiputera dan syarikat permulaan (start-up) Bumiputera yang beroperasi
kurang dari 3 tahun yang mempunyai idea atau produk yang inovatif dan kreatif
serta berpotensi untuk diketengahkan.

5. Malahan, untuk proses pembiayaan boleh dibuat menerusi TEKUN NASIONAL
iaitu TEKUN Niaga adalah kemudahan pembiayaan berasaskan tawarruq iaitu
yang melibatkan dua kontrak jual beli yang berasingan. Jual beli yang pertama
berlaku apabila TEKUN menjual komoditi kepada pelanggan dengan harga
yang telah dipersetujui pada peringkat awal iaitu jumlah pembiayaan ditambah
keuntungan yang dibayar secara bertangguh. Jual beli kedua berlaku apabila
pelanggan (dilakukan oleh TEKUN sebagai wakil) menjual komoditi yang telah
dibeli kepada pihak ketiga secara tunai.

17
UNIT DEWAN,
PEJABAT JURUTULIS DEWAN NEGERI JOHOR
22 MEI 2025 (ina)



SUKJ.(DN).BIL:600-3/4/1 JLD. 19 DEWAN NEGERI JOHOR

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI KHAMIS, 22 MEI 2025

YB PUAN HAJAH ALWIYAH BINTI TALIB (ENDAU)
SOALAN 19  (A107)

Terdapat risiko keselamatan di Sekolah Agama Mersing Kanan apabila ibu bapa
terpaksa meletakkan kenderaan di kiri dan kanan jalan utama untuk hantar anak dan
jadikan jalan sesak. Bersediakah kerajaan untuk ambil alih tapak sebelah sekolah
untuk dijadikan tapak parkir sekolah?

JAWAPAN YB TUAN HAJI MOHD FARED BIN HAJI MOHD KHALID

Tapak tanah yang dicadangkan untuk dijadikan kawasan tempat letak kenderaan bagi
Sekolah Agama Mersing Kanan merupakan sebidang lot milik Jabatan Ukur dan
Pemetaan Malaysia (JUPEM). Sehubungan itu, permohonan rasmi bagi tujuan
penggunaan tanah tersebut telah pun dikemukakan kepada pihak JUPEM. Namun
begitu, sehingga kini, pihak Jabatan Agama Islam Negeri Johor (JAINJ) masih belum
menerima sebarang maklum balas rasmi daripada jabatan berkenaan.

Isu ini turut dibawa ke Mesyuarat Jawatankuasa Tindakan Daerah bagi mendapatkan
sokongan dan perhatian pihak berwajib di peringkat yang lebih tinggi. Meskipun belum
terdapat sebarang perkembangan lanjut pada waktu ini, pihak JAINJ kekal komited
dalam usaha untuk meneruskan rundingan serta perbincangan bersama pihak
JUPEM demi mencari penyelesaian terbaik yang dapat memenuhi keperluan warga
sekolah dan komuniti setempat.

YB TUAN SAHRIHAN BIN JANI (GAMBIR)
SOALAN 20  (A54)

Berapakah peluang pekerjaan yang telah diwujudkan hasil dari pewujudan 'Data
Centre' di Johor. Berapakah jumlah anak-anak Johor yang mendapat peluang
pekerjaan tersebut.

JAWAPAN YB TUAN AZNAN BIN TAMIN

Kerajaan Negeri Johor sentiasa bersikap proaktif dalam merangka dasar dan strategi
pembangunan ekonomi negeri yang inklusif dan mampan. Antara sektor yang kini
diberi tumpuan ialah sektor pusat data (data centre), yang semakin penting dalam era
digital dan ekonomi berasaskan pengetahuan. Melalui pelaburan strategik dalam
sektor ini, kerajaan negeri bukan sahaja memperkukuh kapasiti teknologi Johor, malah
memastikan manfaatnya dapat dirasai secara langsung oleh rakyat, khususnya dalam
bentuk peluang pekerjaan dan pembangunan ekonomi setempat.

Pelaburan dalam sektor pusat data telah membawa kesan positif yang ketara kepada
ekonomi tempatan. Sebagai contoh, projek GDS Data Centre di Johor Bahru
melibatkan pelaburan melebihi RM1 bilion dan dijangka mewujudkan lebih 5,000
peluang pekerjaan. Projek ini dibangunkan secara berfasa dengan kapasiti 69.5
megawatt, menyokong keperluan pengkomputeran berprestasi tinggi termasuk
teknologi kecerdasan buatan (Al). Kemudahan bertaraf dunia ini bukan sahaja
menarik pelabur antarabangsa, tetapi turut membuka ruang kepada rakyat Johor
untuk terlibat dalam industri yang berteknologi tinggi dan berpotensi besar.

Selain itu, projek Bridge Data Centres di Kulai turut memberi impak positif melalui
penyediaan peluang pekerjaan dengan gaji permulaan yang premium, iaitu sekitar
RM4,000 sebulan. Projek ini secara khusus menyasarkan golongan muda tempatan
yang berkemabhiran tinggi. Inisiatif ini selaras dengan Agenda Maju Johor 2030 yang
menekankan pembangunan modal insan sebagai asas kepada kemajuan negeri. la
juga mencerminkan usaha kerajaan untuk memastikan anak muda Johor tidak
ketinggalan dalam arus transformasi digital yang pesat berkembang.

Komitmen Kerajaan Negeri Johor terhadap penglibatan aktif rakyat tempatan dalam
sektor ini amat jelas. Selain menawarkan gaji kompetitif kepada tenaga kerja
tempatan, kerajaan turut mengambil inisiatif menubuhkan Majlis Pembangunan Bakat
Johor (JTDC). JTDC berperanan penting dalam melaksanakan pelbagai program
pembangunan modal insan, termasuk latihan kemahiran teknikal, pensijilan
profesional, dan kolaborasi dengan industri. Matlamat utama adalah untuk mengatasi
masalah kekurangan tenaga kerja mahir dan memastikan rakyat Johor dapat
memenuhi keperluan industri pusat data yang berkembang pesat.

Melalui pendekatan ini, kerajaan bukan sahaja menyediakan peluang pekerjaan,
malah turut membina asas kukuh bagi pertumbuhan ekonomi masa hadapan. Pusat
data memerlukan pelbagai kepakaran — dari juruteknik IT dan pengurus sistem,
hinggalah kepada jurutera elektrik dan pakar keselamatan siber — membuka pelbagai
laluan kerjaya untuk rakyat tempatan.

Kesimpulannya, pelaburan dalam sektor pusat data di Johor merupakan satu langkah
bijak dan strategik dalam memacu pertumbuhan ekonomi digital negeri. la bukan
sahaja meningkatkan keupayaan teknologi Johor, tetapi juga mewujudkan peluang
pekerjaan berkualiti tinggi yang memberi manfaat langsung kepada rakyat. Melalui
inisiatif seperti gaji premium dan pembangunan modal insan oleh JTDC, Johor sedang
melangkah ke hadapan sebagai hab digital utama di Malaysia. Bagi rakyat Johor yang
ingin mengetahui lebih lanjut tentang peluang pekerjaan dalam sektor ini, maklumat
boleh diperoleh melalui laman web rasmi Johor Talent Development Council (JTDC).

YB DATUK HAJI RAMLEE BIN BOHANI (KEMPAS)
SOALAN 21  (A197)

Apakah pendekatan yang diambil oleh kerajaan negeri bagi memastikan
pembangunan baharu tidak membebankan sistem saliran sedia ada dan tidak
meningkatkan risiko banijir di kawasan bandar?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Kerajaan Negeri telah mengambil beberapa langkah strategik dan bersepadu sama
ada melalui kajian-kajian di bawah Rancangan Pemajuan seperti Rancangan
Tempatan dan Rancangan Kawasan Khas bagi sesuatu kawasan yang dikenalpasti
mengikut Pihak Berkuasa Tempatan. Pendekatan yang dicadangkan di dalam
dokumen tersebut juga dinyatakan mengikut keutamaan dan tempoh pelaksanaan
mengikut fasa jangka masa pendek, sederhana dan panjang dengan mengambil kira
aspek bandar pintar, rendah karbon dan bandar selamat.

Antara pendekatan yang dicadangkan adalah seperti berikut :

a) Pelaksanaan Rancangan Tebatan Banjir (RTB) di kawasan bandar.
Menggunakan teknologi pemodelan hidrologi dan sistem amaran awal banijir.
Pembinaan tembok banjir (flood wall) juga akan dilaksanakan secara
berperingkat dengan melibatkan pembinaan ban dan sistem pam bagi
mengawal aliran air di kawasan-kawasan yang sering dilanda banijir;

b) Kawasan pembangunan baharu ditentukan berdasarkan kajian risiko banjir
dan data geospatial, memastikan pembangunan tidak berlaku di kawasan
tadahan atau tanah rendah berisiko tinggi;

c) Pembangunan digalakkan menggunakan konsep infrastruktur hijau atau
‘Sponge City’, seperti taman hujan (rain gardens), tangki tadahan air hujan
(detention/ retention ponds), dan sistem peresapan (permeable pavements)
untuk mengawal aliran air larian permukaan;

d) Pihak Berkuasa Tempatan dan agensi teknikal (seperti JPS) menetapkan
syarat bahawa setiap pembangunan perlu menyediakan sistem saliran mesra
alam yang direka berdasarkan Garis Panduan Perancangan dan Reka
Bentuk Sistem Saliran Mesra Alam (MSMA). Semasa mengemukakan
permohonan untuk kelulusan pelan pembangunan kepada Pihak Berkuasa
Tempatan, pihak pemaju dikehendaki mematuhi syarat-syarat yang ditetapkan
sebelum pelan boleh diperakukan;

e) Kerajaan Negeri telah memperuntukkan bajet untuk menaik taraf longkang,
sungai dan sistem saliran utama di kawasan berisiko banijir, selari dengan
pertambahan pembangunan. Sebagai contoh, sistem perparitan utama dan
anak sungai di bawah tanggungjawab MBJB telah dilengkapi dengan sistem
kawalan air pasang surut yang merangkumi pintu air (tidal valve) dan sistem
pam untuk memastikan kelancaran aliran air termasuk ketika hujan. Selain itu,
di bawah inisiatif Johor Urban Observatory (JUO) melalui PLANMalaysia Johor,
telah memasang sistem pemantauan pintar berasaskan internet of things (1oT)
di lembangan Sungai Skudai yang membolehkan pemantauan ketinggian aras
air sungai dicerap dan dipaparkan di dalam dashboard secara masa nyata (real
time);

f)  Pihak Berkuasa Tempatan juga menjalankan pemantauan berterusan dan
mengambil tindakan terhadap pemaju yang tidak mematuhi syarat kelulusan
pelan saliran. Akta Jalan, Parit dan Bangunan 1974 [Akta 133] digunakan
untuk memastikan pematuhan terhadap aspek perparitan.

Di dalam Draf Rancangan Tempatan Johor Bahru 2035 yang kini selesai di peringkat
kajian dan di dalam proses untuk dipublisitikan kepada orang awam sebelum
diluluskan untuk pewartaan ada menyatakan cadangan pembangunan sistem amaran
awal secara bersepadu dan diintegrasikan bersama dengan sistem amaran awam
(PWS).

Manakala di dalam Draf Rancangan Tempatan Iskandar Puteri 2035 ada menyatakan
penggunaan teknologi (Internet of things, I0T) dalam pelaksanaan pengurusan
bencana seperti mengadakan Pusat Ramalan dan Amaran Banjir di kawasan hotspot
banjir dan membangunkan aplikasi Smart Flood Alert System Iskandar Puteri.

Dengan pelaksanaan langkah-langkah ini, Kerajaan Negeri sentiasa berusaha
memastikan bahawa pembangunan baharu di bandar-bandar utama negeri ini
dilaksanakan secara lestari tanpa membebankan sistem saliran sedia ada serta
mengurangkan risiko banijir di kawasan bandar.

YB TUAN CHIONG SEN SERN (BUKIT BATU)
SOALAN 22  (A193)

Sejauh manakah pemantauan dan penguatkuasaan terhadap penjualan vape dan
dadah jenis baharu di kawasan sekolah dan kedai serbaneka di Johor, khususnya di
daerah Kulai dan Bukit Batu yang semakin membimbangkan dari segi kes pelajar
sekolah terlibat?

JAWAPAN YB TUAN AZNAN BIN TAMIN

Jabatan Pendidikan Negeri Johor (JPN Johor) memandang serius isu
penyalahgunaan vape dan dadah jenis baharu dalam kalangan murid sekolah,
terutamanya di kawasan berisiko seperti Kulai dan Bukit Batu. Walau bagaimanapun
untuk makluman Ahli Yang Berhormat, bagi pemantauan dan penguatkuasaan
terhadap penjualan vape seperti kedai serbaneka, ia adalah di bawah Pihak Berkuasa
Tempatan (PBT). JPN Johor mengambil cakna akan perkara ini.

Kerajaan Negeri Johor telah mengekalkan larangan penjualan produk vape sejak 1
Januari 2016. Larangan ini meliputi semua peranti elektronik dan cecair vape,
termasuk yang mengandungi nikotin. Terdapat beberapa usaha lain yang telah diambil
antaranya:

Pihak Berkuasa Tempatan (PBT)

- Sehingga kini, tiada lesen perniagaan dikeluarkan oleh Pihak Berkuasa
Tempatan (PBT) di Johor bagi penjualan produk vape. Jika terdapat aduan
yang dikemukakan, Pihak Berkuasa Tempatan (PBT) akan menjalankan
pemantauan dan operasi bersama Pejabat Kesihatan Daerah serta pihak
Agensi Anti Dadah Kebangsaan (AADK) bagi menjalankan tindakan
penguatkuasaan yang tegas terhadap aktiviti penjualan vape ini.

Untuk makluman Ahli Yang Berhormat, JPN Johor memandang serius isu vape dan
dadah di sekolah. JPN Johor komited melaksanakan program pendidikan pencegahan
secara berterusan bagi meningkatkan kesedaran murid mengenai bahaya
penggunaan vape dan dadah. Surat Edaran kepada sekolah berkaitan pelaksanaan
Program Pencegahan Dadah (PPDa) : Kempen Hidup Sihat Cegah Rokok dan Vape
Negeri Johor dengan surat no ruj. JPNJ.600-11/1/14 Jid. 2 (1) bertarikh 6 Februari
2025 telah diedarkan kepada semua sekolah seluruh negeri Johor bagi
memperingatkan tentang peranan sekolah dalam memberikan pendidikan
pencegahan dan intervensi kepada murid-murid di sekolah. Fokus adalah berkaitan
isu vape dan dadah di sekolah. Selain itu, latihan kepimpinan dan pembinaan empati
juga penting, di mana pelajar seperti pengawas, pemimpin pelajar dan rakan sebaya
dilatih untuk menjadi contoh teladan serta berperanan mencegah buli melalui program

seperti ‘Aku Peduli’. Di samping itu, sistem aduan yang selamat dan rahsia disediakan,
contohnya melalui kotak aduan yang membolehkan pelajar melaporkan kejadian buli
tanpa rasa takut dan kes yang dilaporkan akan segera ditangani oleh Unit Kaunseling
Sekolah.

Untuk makluman Ahli Yang Berhormat, JPN Johor menjalin kerjasama erat dengan
rakan strategik Agensi Anti Dadah Kebangsaan (AADK) bagi pengesanan awal murid
yang terlibat dengan dadah melalui Ujian Saringan Urin kepada murid secara rawak
di seluruh sekolah menengah di negeri Johor mulai bulan April sehingga Jun 2025. Di
samping itu, program ceramah pencegahan jenayah dan dadah turut dilaksanakan
bersama Polis Diraja Malaysia (PDRM), Jabatan Kesihatan Negeri Johor (JKKN) dan
AADK di sekolah-sekolah.

JPN Johor juga telah berkolaborasi bersama Jabatan Kesihatan Negeri Johor (JKKN)
dengan memberikan latihan intervensi kepada 100 guru bimbingan dan kaunseling
bagi membantu menangani isu vape dan dadah dengan menggunakan pendekatan
psikologi dan kaunseling. Dalam tempoh yang sama, modul “Buku Pengambilan Sihat
Tanpa Pengambilan Bahan” telah dihasilkan untuk memberikan pemahaman yang
lebih efektif kepada semua guru di negeri Johor.

Untuk makluman Ahli Yang Berhormat, dengan pendekatan menyeluruh yang
merangkumi aspek pendidikan pencegahan, penguatkuasaan dan intervensi, kami
yakin isu ini dapat dikawal dan ditangani dengan lebih berkesan demi kesejahteraan
generasi muda negeri ini.

YB TUAN HAJI AZIZUL BIN BACHOK (TIRAM)
SOALAN 23  (A100)

Apakah prestasi Zoo Johor sejak dibuka semula pada tahun lepas dan apakah
perancangan Kerajaan Negeri sempena Tahun Melawat Johor 2026 agar Zoo Johor
terus menjadi daya tarikan pelancong tempatan dan luar negara?

JAWAPAN YB DATO’ HAJI MOHD. JAFNI BIN MD. SHUKOR

Pembukaan semula Zoo Johor pada 30 Ogos 2024 yang lalu telah menunjukkan
sambutan yang sangat baik daripada orang ramai. Rekod pengunjung sebelum
pembukaan semula Zoo Johor bagi tahun 2019 hingga Februari 2020 adalah seramai
701,933 orang. Rekod jumlah pengunjung sejak pembukaan semula Zoo Johor
sehingga 30 April 2025 (7 bulan) menunjukkan pengunjung seramai 824,409 orang,
yang terdiri daripada 788,087 orang warganegara dan 36,322 orang warga asing.
Jumlah pengunjung tertinggi yang pernah dicatatkan adalah pada Hari Malaysia 16
September 2024 dengan jumlah pengunjung seramai 26,584 orang. Zoo Johor
menyasarkan untuk mencapai jumlah pengunjung seramai 1 juta orang dalam tempoh
setahun pembukaan semulanya.

Purata jumlah pengunjung bagi tempoh 7 bulan sebelum penutupan Zoo Johor adalah
seramai 396,211. Terdapat kenaikan sebanyak 51.94% dari segi jumlah pengunjung
setelah Zoo Johor dibuka semula pada 30 Ogos 2024.

Kerajaan Negeri melalui Pejabat Setiausaha Kerajaan Johor, Bahagian Kerajaan
Tempatan telah merancang bagi Kerja-kerja Membaik pulih dan Menaik taraf Zoo
Johor Fasa 2 sebagai persediaan sempena Tahun Melawat Johor 2026 di mana
proses menaik taraf ini telah pun bermula pada Mei 2025 termasuk penyediaan fasiliti
untuk Night Zoo. Skop kerja lain adalah membina laluan mesra bagi Orang Kurang
Upaya (OKU) supaya mereka dapat mengakses keseluruhan Zoo Johor, menaik taraf
kandang-kandang haiwan termasuklah haiwan karnivor dan mewujudkan zon Petting
Zoo dengan perancangan koleksi haiwan-haiwan yang baharu, membaik pulih fasiliti,
infrastruktur serta landskap di Zoo Johor melalui sumber peruntukan Tabung Amanah
Pembangunan Zoo Johor.

Selain itu, pihak pengurusan Zoo Johor bersama-sama Bahagian Kerajaan Tempatan,
Pejabat Setiausaha Kerajaan Johor selaku pentadbiran yang mengawal selia Zoo
Johor mempunyai pelbagai perancangan dan cadangan program menjelang tahun
2026 bagi menarik lebih ramai pengunjung, termasuklah mengadakan Night Zoo,
penambahan koleksi haiwan seperti capybara dan racoon, Feeding Program,
menyediakan perkhidmatan fotografi serta Zoo Tour kepada lawatan sekolah, institusi
pendidikan dan lain-lain. Terdapat juga perancangan bagi melaksanakan program
haiwan angkat serta sumbangan melalui program Corporate Social Responsibility

(CSR) di peringkat korporat dan juga Badan Bukan Kerajaan (NGO). Pihak Zoo Johor
juga akan mengadakan pelbagai aktiviti menarik sepanjang tahun seperti Petting Zoo,
pameran mengenai haiwan-haiwan, Fun Run dan sebagainya.

Secara keseluruhan, pihak Kerajaan Negeri telah menyediakan pelbagai
perancangan sebagai persediaan menjelang Tahun Melawat Johor pada tahun 2026,
serta memastikan Zoo Johor kekal menjadi salah satu daya tarikan pelancongan di
Johor sebagai zoo yang tertua di Malaysia.

YB DATO’ ZULKURNAIN BIN HAJI KAMISAN (SRI MEDAN)

SOALAN 24  (Al14)

Ramai anak muda memerlukan rumah kediaman sama ada permohonan melalui
RMMJ atau SPNB, berapakah jumlah rumah RMMJ terkini yang akan dibina di daerah
Batu Pahat dan berapakah rumah yang akan dibina oleh SPNB kepada rakyat Johor

pada tahun ini?

JAWAPAN YB DATO’ HAJI MOHD. JAFNI BIN MD. SHUKOR

Sebagai makluman YB Sri Medan, Kerajaan Negeri sentiasa cakna akan keperluan
setiap rakyat Johor berkaitan agenda perumahan. Bagi daerah Batu Pahat, Kerajaan
Negeri mensasarkan sebanyak 1,445 RMMJ akan siap dibina menjelang tahun 2026.
Sebanyak 709 unit RMMJ telah mendapat CCC manakala baki 736 sedang dalam
pembinaan. Perincian status pembangunan projek adalah sebagaimana jadual

berikut;
- NAMA PROJEK KOMPONEN JUMLAH STATUS
PEMAJU UNIT PEMBANGUNAN
A | B | C D
1 | Pelangi Homes | 'aman Putera | o, | 45 | 5 | 57 185 ccc
Indah
Country Land Taman Desa
2 Snd Bhd Botani 14 | 22 | 10 | 18 64 CCC
Punca Taman
3 . Mutiara 0 0 | 69 0 69 CcCcC
Reputasi
Perdana
Punca Taman
4 Reputasi Mutiara 30 |28 |19 | 19 96 CCC
P Perdana
Sin Soon Lee
Realty
5 Company (M) Taman Megah | O 0 | 25 0 25 CCC
Sdn. Bhd.
Belwest (M) Taman
6 Sdn. Bhd. Peserai Jaya 13118117 12 60 cce
Abl Ptd 7841,
7 y Mukim 0lo0]| 0] 24 24 ccc
Development . L
Simpang Kiri
8 Kim Hwa Taman Rengit 0 0 0 a1 a1 cce
Development Mewah

Johbase Dev Taman Putera
9 ) Indah (Fasa 27 |33 | 26| 34 120 CcCC
Sdn. Bhd.
4c & 4e)
10 PKPJ RKJ 25 CcCC
JUMLAH SIAP BINA CCC 709
Golden Park .
11 | GardenSdn. | r1amansSr g | g | a5 | 36 72 Sasaran CCC
Bhd. Semerah 2025
Beltwest(M) Taman Sasaran CCC
12 Sdn. Bhd. Peserai Jaya 0 0 |42 20 62 2025
Tumpuan Sasaran CCC
13 | Rezeki Sdn. | OtAsall788 | 5 | 5 | 45 | 32 2025
(GM189)
Bhd.
14 | PIJ Properties TPI Rengit 0 0 62 0 62 SasazrggSCCC
Punca Taman Sasaran CCC
15 | Reputasi Sdn Mutiara 0| o032 0 32 2025
Perdana Fasa
Bhd 3
Golden Taman Sasaran CCC
16 | Intertrade Sdn 0 |12 | 12 | 12 36 2025
Bhd Senggarang
Taman Bukit Sasaran CCC
17 BCB Berhad Perdana 0 0 | 62 0 62 2025
Johbase Sasaran CCC
18 Development 0 20 | 60 | 70 | 30 180 2025
Sdn Bhd
Parkland Lot 83 (Fasa Sasaran CCC
19 Global 4) 0 O | 85 | 85 170 2026
JUMLAH DALAM PEMBINAAN 736
JUMLAH KESELURUHAN (2022-2026) 1,445

Sebagai makluman YB juga, terdapat 1,131 unit RMMJ lagi akan mula dibina pada
2026 di daerah Batu Pahat dan telah diluluskan dalam Mesyuarat Jawatankuasa
PDRC sebagaimana jadual berikut:

JUMLAH
BIL | NAMA PEMAJU PROJEK KOMPONEN UNIT
Al B | C | D |KKS
TAMAN
1 DP'EJVFE’FLQgg:\EAFéL\; PERBADANAN 0l 2220] 3 | o 77
ISLAM, RENGIT
KSL TAMAN BANANG
2 | DEVELOPMENT A 0l104]| 72| 0 0 176
SDN BHD
PARKLAND
3 | GLOBAL SDN | TAMAN BUKITINDAH | 18| 30 | 68 | 0 0 116
BHD
GENTING
4 | PROPERTIES BF?UNSAAEEGNE([I\'AT,'\I’XG 0| 20 |135] 48 | o 212
SDN BHD
BCB TAMAN EVERGREEN
5 | RESOURCES | EVERT 0 | 100 |210| 0 0 310
SDN BHD
KESLG'\A"S‘G A | LOT 7447 DANLOT
6 793 MUKIMSRI | 0 | 22 | o | o 0 22
HOLDING SDN A
BHD
LOT 18978 — LOT
18981 DAN LOT
7 D(E;\?S_%IEQREET 18984—PTD 18988, | 0 | 0 | 0 | 91 | 127 218
MUKIM SIMPANG
KANAN
JUMLAH KESELURUHAN 18 | 307 | 505 | 174 | 127 1131 |

Manakala, sebagai makluman tambahan kepada YB Sri Medan, projek RMMJ yang
telah ditawarkan di daerah Batu Pahat sejak 2022 sehingga kini adalah sebagaimana
jadual berikut :

BIL | TAHUN KATEGORI RMMJ JUMLAH | JUMLAH JUMLAH JUMLAH LAYAK
PROJEK UNIT PERMOHONAN DIUNDI
A C D
1 2022 - 1 2 3 147 5,560 3,654
2 2023 1 1 25 983 671
3 2024 - 1 1 1 3 30 572 351
4 2025 - 1 1 2 170 SEDANG DIIKLANKAN
2 5 2 9 372 7,115 | 4,676

Walau bagaimanapun, bagi daerah Batu Pahat, bermula dari tahun 2022 hingga kini,
sebanyak 202 unit RMMJ telah ditawarkan kepada pemohon yang berjaya
merangkumi pelbagai kategori RMMJ dan sebanyak 170 unit bagi projek Taman Bukit
Indah, di bawah kawasan DUN Penggaram yang merangkumi RMMJ C dan RMMJ D
sedang diiklankan di portal PKPJ bermula 27 Mac 2025 sehingga 27 Jun 2025.

Untuk makluman YB Sri Medan, di bawah Belanjawan 2025 sebanyak RM504 Juta
telah diperuntukkan kepada SPNB untuk pelaksanaan Program Rumah Mesra Rakyat
(RMR). Daripada jumlah tersebut, RM452 Juta diperuntukkan untuk kos pelaksanaan
5,450 unit RMR di seluruh negara, manakala baki RM52 Juta adalah kos bagi
pembayaran kadar keuntungan bank program perumahan SPNB.

Daripada jumlah tersebut negeri Johor telah diperuntukkan sebanyak RM26.9 Juta
melibatkan pelaksanaan sebanyak 331 unit RMR. Sehingga kini, di negeri Johor
sejumlah 49 unit RMR telah siap dibina dan 133 sedang dalam pembinaan. Manakala
di Parlimen Parit Sulong yang meliputi DUN Sri Medan, sejumlah 7 unit RMR sedang
dalam pembinaan.

YB TUAN TAN ENG MENG (PEKAN NANAS)
SOALAN 25  (A70)

Apakah langkah-langkah yang diambil oleh Kerajaan Negeri Johor untuk memastikan
bahawa strategi teknologi hijau yang dilaksanakan dapat memberi impak yang nyata
di peringkat pihak berkuasa tempatan (PBT)?

JAWAPAN YB DATO’ HAJI MOHD. JAFNI BIN MD. SHUKOR

Kerajaan Negeri Johor sentiasa komited memperkukuhkan usaha ke arah kelestarian
alam sekitar selaras dengan agenda Maju Johor 2030. Justeru, pendekatan yang kritis
dan holistik amat penting bagi menjamin kualiti hidup, seperti penggunaan teknologi
hijau serta pemeliharaan sumber secara berterusan dengan penglibatan yang erat
antara kerajaan, sektor swasta, dan komuniti.

Sehubungan itu, antara langkah-langkah yang diambil oleh Kerajaan Negeri bagi
memastikan pelaksanaan strategi teknologi hijau yang berkesan dan memberi impak
adalah seperti penyelarasan dan penterjemahan dasar di peringkat negeri seperti
Polisi Pembangunan Hijau Johor 2030, Johor Green Deal, dan Pelan Pembangunan
Mampan Negeri Johor 2030 ke dalam dokumen perancangan tempatan.

Sebagai contoh, Majlis Bandaraya Johor Bahru (MBJB) mengimplementasi
pelaksanaan teknologi hijau melalui Rancangan Tempatan MBJB 2035, Rancangan
Kawasan Khas (RKK), serta Pelan Tindakan Masyarakat Rendah Karbon MBJB 2025
agar dapat dilaksanakan secara efektif di peringkat tempatan dan komuniti.

Di samping itu, Pihak Berkuasa Tempatan (PBT) Negeri Johor juga melaksanakan
inisiatif rendah karbon dan teknologi hijau seperti penarafan bangunan hijau
(CASBEE) serta penerapan elemen hijau dalam proses pemajuan termasuk
Kebenaran Merancang (KM), Pelan Bangunan (PB), dan pelan-pelan pembangunan
lain yang berkaitan. Antaranya meningkatkan pelaksanaan projek infrastruktur hijau
dalam pengurusan bandar melalui integrasi elemen bandar pintar, antaranya projek
Smart Traffic Light, Smart Bus Stop, Smart Lighting, dan pelbagai inisiatif bandar
pintar lain.

Program libat urus dan kesedaran komuniti seperti Projek Kebun Komuniti, Program
Car Free Morning, Program Kitar Semula, dan penubuhan Sustainability Centre
diadakan bagi memperkukuh peranan masyarakat dalam agenda kelestarian alam
sekitar. PBT juga menjalin kolaborasi dan kerjasama strategik dengan pihak pemaju
dalam penerapan elemen teknologi hijau bagi setiap projek pembangunan yang
dijalankan, agar selaras dengan matlamat pembangunan mampan negeri. Contohnya,
Majlis Bandaraya Pasir Gudang (MBPG) menyediakan sebuah platform kerjasama
seperti Industrial Park Management Committee (IPMC) yang bersidang sebanyak

empat kali setahun, serta Program Mesra Industri (PMI) yang diadakan dua Kkali
setahun. Platform ini menjadi wadah untuk membincangkan isu-isu semasa,
menyebarluaskan maklumat serta berkongsi pembangunan berkaitan teknologi hijau
khususnya dalam sektor industri dan pelabuhan.

Secara keseluruhannya, kesemua inisiatif ini dilihat sebagai signifikan dalam
merangka strategi pelaksanaan teknologi hijau yang lebih cekap, menyeluruh dan
mampan di peringkat kerajaan tempatan.

